
13 ТРАУНЯ 2015 г. наша

Сумныя ўгодкі
14 траўня (мая) споў- 

ніцца 20 год першаму бела- 
рускаму рэферэндуму. Трэба 
сказаць, што ні ў Расійскай 
імперыі, а потым у СССР нія- 
кіх рэферэндумаў не было. Ба- 
льшавікі, якія ў 1917 годзе 
прайгралі першыя, адноснадэ- 
макратычныя выбары, раза- 
гналі "Учредительное собра
ние" і не збіраліся раіцца з на
родам, ад імя якога кіравалі са- 
май вялікай краінай свету. I 
толькі ў часы "перабудовы", 
напрыканцы існавання СССР, 
быў прыняты закон аб рэфе- 
рэндуме. Рэферэндум упер- 
шыню быў праведзены ў сака- 
віку 1991 года з мэтай захаваць 
СССР. У гэты час законы аб 
рэферэндумах пачалі прымаць 
і саюзныя рэспублікі. Адной з 
першых была Ўкраіна, народ 
якой прагаласаваў за незалеж- 
насць сваёй краіны, што па- 
скорыла распад СССР. Адпа- 
ведны закон быў прыняты па
сля доўгіх спрэчак і абмерка- 
ванняў і ў Рэспубліцы Бела
русь.

Пасля прэзідэнцкіх вы- 
бараў - 1994 г., увесну 2015 
года сітуацыя ў краіне стала 
вельмі складанай. Пасля таго, 
як Прэзідэнт збудаваў сваю 
вертыкаль улады, яму стала 
замінаць як Канстытуцыя 1994 
года, так і Вярхоўны Савет ХП 
склікання, у якім большасць 
дэпутатаў на выбарах 1994 
года падтрымлівапа яго асноў- 
нага канкурэнта - Вячаслава 
Кебіча. Таму прыхільнікі ўзур- 
пацыі ўлады ў адных руках вы- 
рашылі правесці рэферэндум 
па чатырох асноўных пытаннях:

1. Ці згодны Вы з на- 
даннем рускай мове роўнага 
статусу з беларускай?

2. Ці падтрымліваеце 
Вы прапанову аб устанаўленні 
новых Дзяржаўнага сцяга і гер
ба Рэспублікі Беларусь?

3. Ці падтрымліваеце 
Вы дзеянні Прэзідэнта Рэспуб- 
лікі Беларусь, накіраваныя на 
эканамічную інтэграцыю з 
Расійскай Федэрацыяй?

4. Ці згодныя Вы з 
неабходнасцю ўнясення змя- 
ненняў у Канстытуцыю Рэспу- 
блікі Беларусь, якія прадугле- 
джваюць магчымасць датэрмі- 
новага спынення паўнамоцгваў 
Вярхоўнага Савета Прэзідэн- 
там Рэспублікі Беларусь у вы- 
падках сістэматычнага або гру- 
бага парушэння Канстытуцыі?

Самае галоўнае было 
чацвёртае пытанне, якое да- 
звапяла ліквідаваць Вярхоўны 
Савет і змяніць Канстытуцыю 
на сваю карысць. Першыя два 
пытанні, якія закон аб рэферэн- 
думе не дазваляў наогул выно- 
сіць на ўсенароднае абмерка- 
ванне, павінны былі нанесці 
ўдар па беларускіх патрыётах і 
падрыхтаваць чарговую анек- 
сію Беларусі суседняй дзяржа- 
вай, дзе ўжо пачалі марыць аб 
былой Расійскай імперыі, тым 
больш што трэцяе пытанне па- 
скарала гэты працэс.

Апазіцыя ў ВС, а такса- 
ма дэмакратычныя дэпутаты 
як маілі супраціўляліся гэтаму 
ціску і выносілі свае варыянты 
пытанняў на рэферэндум, аса- 
бліва пасля таго, як у сакавіку

1995 года 74 дэпутаты ВС звя- 
рнуліся да Прэзідэнта з про- 
сьбай надаць рускай мове (у 
Беларусі) статус другой дзяр- 
жаўнай. Іх прозвішчы былі 
надрукаваны ў газеце "Звязда" 
ад 18 сакавіка 1995 года. Пра 
іх ініцыятыву беларускі паэт і 
дэпутат Ніл Гілевіч сказаў на- 
ступнае: "Гэта знаныць, па- 
трабуюць беларускую мову як 
дзяржаўную ліквідаваць. Іна- 
чай разумець іх просьбу нельга- 
У нашых умовах даць рускай 
мове правы дзяржаўнай - гэта 
азначае: беларускай мове  
смерць.

Вось такія патрыёты 
Роднай зямлі, Роднай мовы. 
Такія слугі беларускага наро
да."

У сваю чаргу 10 краса
вца 1995 г. ад 70 да 73 дэма- 
кратычных дэпутатаў унеслі 
такія прапановы, як:

1) Просім ўнесці на 
рэспубліканскі рэферэндум 
наступнае пытанне, яюе носіць 
кансультацыйны характар:

"Ці згодны вы з арти
кулам 17 Канстытуцыі Рэспу- 
блікі Беларусь, які выкладзены 
ў наступнай рэдакцыі: "Дзяр- 
жаўнай мовай Рэспублікі Бела
русь з'яўляецца беларуская 
мова.

Рэспубліка Беларусь за- 
бяспечвае права свободного 
карысшання рускай мовай, як 
мовай міжнацыянальных зно- 
с ін 'Т

"Так" ці "Не".
(73 дэпутаты.)
2) Просім вынесці на 

рэспубліканскі рэферэндум 
наступнае пытанне, яюе носіць 
кансультацыйны характар:

"Ці згодныя вы з дзею- 
чай дзяржаўнай сімволікай 
Рэспублікі Беларусь (Бел-чыр- 
вона-белы сцяг, Герб "Пого
ня")?"

"Так" ці "Не".
(72 дэпутаты.)
3) Просім вынесці на 

рэспубліканскі рэферэндум 
наступнае пытанне, яюе носіць 
кансультацыйны характар:

"Ці задавальняе вас 
выкананне Прэзідэнтам Бела- 
русі А. Лукашэнкам яго перад- 
выбарчай праграмы ў  галіне 
эканомікі, сацыяльнай абаро- 
ны грамадзян і барацьбы з ка- 
рупцыяй?"

"Так" ці "Не".
(70 дэпутатаў.)

Аднак гэтыя прапано
вы не былі падтрыманыя баль- 
шынёй ВС Беларусі, і тады ча- 
стка апазіцыі пайшла на ра- 
дыкальны крок і 12 красавіка 
абвесціла галадоўку пратэсту 
прама ў зале парламенту. I 
здарылася неверагоднае, дэ
путаты не прынялі пытанні па 
мове, сімвалах і роспуску ВС, 
засталося толькі пытанне аб 
эканамічнай супрацы з Расіяй. 
Дэмакратыя ў Беларусі 12 
красавіка 1995 года перамагпа.

Тады ноччу 13 краса- 
вша дэпутаты, што засталіся 
начаваць у зале ВС былі жор- 
стка збітыя і выдаленыя сілай 
"невядомымі" людзьмісазбро- 
яй у руках. Наступілі доўгія 
гады аўтакратыі і бяспраўя.

13 красавіка перапало-

ханыя дэпутаты прынялі Па- 
станову ВС Беларусі аб правя- 
дзенні рэспубліканскага рэфе
рэндуму па пытаннях, прапа- 
наваных Прэзідэнтам, 14 траў- 
ня 1995 года, прычым чацвёр
тае - галоўнае - пытанне мела 
толькі рэкамендацыйны хара
ктар. Адначасова на гэты дзень 
былі абвешчаны і выбары дэ- 
путатаў у Вярхоўны Савет Бе- 
ларусі XIII склікання.

Улады на рэферэндум 
народныя грошы не шкадавалі. 
На мой запыт па гэтым пытанні 
міністр фінансаў сп. Дзік 
24.03.1995 г. адказаў, што для 
правядзення 14траўня 1995 г. 
неабходна ад 4 да 5 млрд. руб- 
лёў, а далей ён паведаміў на
ступнае: "Что касается рас
ходов на отмену существу
ющей символики и изготов
ление и распространение но
вой, то такими данными Ми
нистерство финансов не рас
полагает. "

I вось надышоў "судны 
дзень" 14 траўня 1995 г. Тады 
я ўдзельнічаў у выбарах у ВС 
па 247 Мірашнічэнкаўскай 
выбарчай акрузе, і некаторыя 
з маіх назіралыгікаў на асобных 
выбарчых участках зрабілі пад- 
лікі па выніках рэферэндуму.

Варта адзначыць, што 
ў Менску рэферэндум ледзь 
не праваліўся, бо ў ім узялі 
ўдзел толькі 52,4% выбаршчы- 
каў. Не вельмі добрыя вынікі 
былі і па Беларусі ў цэлым, бо 
тады галасы яшчэ лічылі. Калі 
верыць афіцыйнай статысты- 
цы, у рэферэндуме прынялі 
ўдзел толькі 64,8%. 3 іх за заха- 
ванне адзінай дзяржаўнай бе
ларускай мовы прагаласавала 
613 516 чалавек (12,7%), а за 
нацыянальную сімволіку 988 
839 чалавек альбо 20,5%. Такім 
чынам за змену нацыянальнай 
сімволікі прагаласавала толькі 
44,3% ад усіх выбаршчыкаў. 
Большасць беларускага наро
да ў траўні 1995 года засталася 
верная сваім спрадвечным 
сімвалам.

За роўнасць дзвюх дзя- 
ржаўных моў прагаласавала 
4017273 чалавекі, альбо 
51,81%. Хочацца праз 20 гадоў 
спытаць у ініцыятараў рэфе
рэндуму, а ДЗЕ Ж ТАЯ РОЎ- 
НАСЦЬ? Чаму вы праігна- 
равалі волю 4 млн. чалавек, 
панове?

У першым нумары 
"ЛіМа" пасля рэферэндуму 
пад загалоўкам "Ганьба тыдня" 
читаем: "Тое, што адбылося 
на Беларусі, - пакуль не тра- 
гедыя. Гэта - фарс, гэта - 
агонія посткамуністычных 
сіл, у  якіх няма ні перспекты- 
вы, ні будучыні. Яны непаз- 
бежна пацерпяць крах, але 
шлях Беларусі і беларусаў да 
спраўднай незалежнасці ля- 
жыць праз ганьбу і пакуты. 
Ганьбумы перожываем цяпер, 
а пакуты - наперадзе."

Дваццаць гадоў паку- 
таў прайшлі, а пагроза неза- 
лежнасці засталася. Пра гэта 
варта памятаць кожнаму бела- 
рускаму патрыёту.

Алег Трусаў, 
старшыня ТБМ, 

спецыяльна 
для партала ТБМ.

С л о в а
да Народа, Прэзідэнта Рэспублікі Беларусь: 

"Майскому рэферэндуму 1995 года - 20 !!!"
Апошнія два дзесяці- 

годцзі XX стагоддзя перадалі 
нямала самых сур'ёзных нявы- 
рашаных праблем новаму XXI 
стагоддзю, з характэрнай для 
яго няспыннай інтэнсіфіка- 
цыяй глабал ізацыйных працэ- 
саў. Дзякуючы намаганням цы- 
вілізаванага свету, удалося і 
ўдаецца ў значнай ступені 
стрымліваць негатыўнае ўздзе- 
янне такіх працэсаў на куль
турную разнастайнасць пла
неты Зямля.

Асабліва каласальныя 
намаганні робяць прагрэсіў- 
ныя сілы свету па захаванні на- 
цыянальных моваў як самай да- 
рагой, аб'ектыўна нічым неза- 
меннай духоўнай каштоўнасці 
южнага народа. Менавіта з уш
кам гэтага сама Арганізацыя 
Аб'яднаных Нацый абвясціла 
21 лктгага кожнага года Міжна- 
родным днём роднай мовы. Яго 
афіцыйна не адзначаюць ма- 
быць толькі ў нашай краіне.

Не застаецца без увагі 
дзяржавы моўная праблема і ў 
Рэспубліцы Беларусь. Свед- 
чаннем чаму з'яўляецца праве
дзены па ініцыятыве ўладаў 14 
мая 1995 года рэферэндум, на 
падставе вынікаў якога статус 
другой па ліку дзяржаўнай мо
вы атрымала ў нас і руская мо
ва. Да гэтага яна фактычна па- 
навала ў нас і рэальны статус 
яе быў намнога вышэйшы, чым 
беларускай мовы, якая па Кан- 
стытуцыі Рэспублікі Беларусь 
1994 года з'яўлялася адзінай 
дзяржаўнай. Рэферэндум, як 
планавалі ўлады, дазволіў ім 
зрабіць рускую мову дзяр- 
жаўнай і юрыдычна. Па розных 
прычынах такога ў моўным за- 
канадаўстве пакуль што не на- 
зіраецца ў аніводнай са ство- 
раных на постсавецкай пра- 
сторы дзяржаве, не гледзячы 
на ўсе старанні Маскоўскага

Крамля, асабліва ў дачыненні 
да Украіны. Трэба аддаць на- 
лежнае палітычнаму кіраўніц- 
тву Рэспублікі Беларусь: яно 
зрабіла ўсё, што неабходна бы
ло, каб толькі руская мова за
няла панавальнае становішча ў 
абслугоўванні ўсіх сфераў дзе- 
йнасці чалавека.

Паслярэферэндумнае 
дваццацігоддзе для рускай мо
вы сталася па-сапраўднаму за- 
латым. За такі прамежйк часу 
для павышэння сацыяльнай 
ролі рускай мовы ў нашым краі 
не маглі столькі зрабіць ні цар- 
скія, ні савецкія ўлады. Праўда, 
у гэтым трыумфальным шэсці 
рускай мовы ў Беларусі былі і 
ёсць істотныя, з надзвычай тра- 
гічнымі наступствамі мінусы: 
любое ўмацаванне яе пазіцый 
ў грамадскім ужытку забяс- 
печвалася за кошт свядомага, 
мэтанакіраванага недапушчэн- 
ня сюды беларускай мовы, у 
выніку чаго на сваёй этнічнай, 
гістарычнай тэрыторыі яна за
раз выконвае празмерна мізэр- 
ны ў параўнанні з рускай мовай 
аб'ём сацыяльных функций.

Калі народ вялі на рэ
ферэндум, улады абяцалі яму 
забяспечыць поўны парытэт у 
выкарыстанні дзвюх дзяржаў- 
ных моў у афіцыйным жыцці. 3 
гэтага нічога не атрымалася: у 
выніку беларуская мова ледзь 
не цапкам перестала служыць і 
спрадвечным сродкам зносін 
паміж самімі лнздзьмі, што рэ- 
альна пагражае ёй поўнай 
стратай, беззваротным знік- 
неннем, што не ў інтарэсах Ба- 
цькаўшчыны, усяго цывіліза- 
ванага свету, бо збедніць яго
культурна-моўную разнастай
насць. Каб не дапусціць такой, 
больш чым толькі нацыяналь
най катастрофы - а гэта святы 
абавязак і гаранта Канстытуцыі 
Рэспублікі Беларусь, і дзяржа

вы, і Народа - чарговае пасля 
14 мая 2015 года дваццаці- 
годдзе ўладам неабходна зра- 
біць дваццацігоддзем па-са- 
праўднаму трыумфальным 
для беларускай мовы, нікопькі 
не спыняючыся нават і перад 
свядомым уразаннем сацыяль
ных функций рускай мовы, бо 
іншага варыянту надзяліць імі 
беларускую мову ў нас проста 
няма, не існуе ў самой пры- 
родзе.

Вельмі хацелася б, каб 
з нагоды двадццацігоддзя май- 
скага рэферэндуму і дзяржава, 
і само грамадства, і гарант Кан- 
стытуцыі знайпші час, жаданне 
ўглыбіцца ў надзвычай няпро- 
стую моўную праблему і неад- 
кладна, пакуль яшчэ не позна, 
пастараліся адшукаць надзей- 
ныя шляхі яе вырашэння. Ма
ем цвёрдае перакананне, што 
сёння ў Ідэалагічнага апарату 
Прэзідэнтскай вертыкалі Рэс- 
публікі Беларусь няма больш 
надзённага, актуальнага і ў той 
жа час ганаровага абавязку, як 
паказаць грамадству, што за 20 
гадоў пасля правядзення рэфе
рэндуму атрымалі ад яго бела
руская мова, нацыянальна-ку- 
льтурнае Адраджэнне ўвогу- 
ле. Будзем супольна бясконца 
рады, калі зместам свайго Сло
ва нам удалося абудзіць у палі- 
тыкаў усіх рангаў, інтэлекту- 
альнай эліты і грамадзян Бела- 
русі занепакоенасць трагічным 
лёсам свайго роднага беларус
кага слова, паспрыяць іх жа- 
данню ўзяць непасрэдны ўдзел 
у выратаванні ад так рэальнай 
пагібепі гэтага непараўнальнага 
ні з чым дарагога духоўнага 
багацця нашай Бацькаўшчы- 
ны - роднай беларускай мовы.

ЛеанідЛыч,
прафесар;

Мікола Савіцкі, 
прафесар.

20-06/99 ад 5 мая 2015 п
mikola.savicki@mail.ru 

Леаніду Міхайлавічу Лычу 
Мікалаю Іванавічу Савіцкаму

Дэпутаты Пастаяннай камісіі Палаты прадстаўнікоў Нацыянальнага сходу Рэспублікі 
Беларусь па адукацыі, кулыуры і навуцы разгледзелі ваш ліст па пытанні функцыянавання 
дзяржаўных моў у Рэспубліцы Беларусь.

Вашы меркаванні прыняты намі да ўвагі і па магчымасці будуць улічаны ў ходзе работы 
над праекгамі закона); накіраваных на далейшае ўдасканаленне дзеючага заканадаўства Рэспублікі 
Беларусь.

Намеснік старшыні 
Пастаяннай камісіі 
Палаты прадстаўнікоў 
Нацыянальнага сходу 
Рэспублікі Беларусь
па адукацыі, культуры і навуцы Н.Г. Кучынская.

"Будзьма!"
18 траўня (панядзелак) адбудуцца заняткі гістарычнай

школы
з Алегам Трусавым ’’Гісторыя ў падзеях і малюнках" 

Пачатак - 18.30 гадзін.
Румянцава, 13 Уваход вольны.

